
Fit-Tribunal tal-Konsumatur

Fl-atti tat-Talba CCT 156/20/F
Chris Cuschieri u Rita Borg
\&

Raymond Abdilla u Rita Abdilla
— Villa Maria

Hium, 23 ta’ Ottubru 2023
It-Tribunal:
Ra [-Avviz tat-Talba pprezentat mir-Rikorrent nhar it-3 ta” Novembru 2020;
Ra r-Risposta pprezentata mill-azjenda intimata pprezentata fis-7 ta” Dicembru 2020;
Sema’ x-xhieda bil-gurament;
Ra d-dokumenti;
Ha konjizzjoni tas-sottomissjonijiet tal-Partijiet;

Ra li t-Talba thalliet ghas-sentenza.

1kkonsidra:

1l fis-7 ta’ Ottubru 2019, ir-Rikorrenti dahlu fi fiehim mal-intimati sabiex jikru s-
sala Villa Maria ghat-tieg taghhom i kellu jsir fis-26 ta’ Settembru 2020
(inizzjalment id-data kellha tkun id-9 ta’ Mejju 2020 izda giet mibdula bi gbil bejn il-
Partijiet) fejn hallsu lill-istess azjenda intimata s-somma ta’ €700 bhala depozitu.
Gara 1i minhabba r-resrizzjonijiet relatati mal-pandemija Covid-19, it-Rikorrenti
talbu biex imexxu d-data tat-tieg ghas-sena 2021 izda gew informati minn naha tal-
intimati 1i s-sala ma kienitx ser tibqa’ topera. Ghalhekk talbu li jigu rifuzi d-depozitu
li huma kienu hallsu. Minhabba 1i l-intimati naqsu milli jaghmlu dan, saret it-Talba

odjerna, sabiex l-azejenda intimata tigi kkundannata tirrifondi lir-Rikorrenti s-somma
ta’ seba mitt Euro (€700).

11l l-intimati jilgghu ghal din it-Talba billi jsostnu li skont il-ftehim konkluz bejn il-
Partijiet, “id-depozitu ma jigix moghti lura” u ghalhekk, ladarba kienu r-Rikorrenti li
kkancellaw il-ftehim, ir-rifuzjoni tad-depozitu mhux misthoqqa. Tghid ukoll Ii
teknikament kien possibbli li t-tieg isit matul il-perjodu ta’ 11-il xhar li s-sala damet
disponibbli ghar-Rikorrenti li kicku dawn ghazlu data alternattiva matul is-sena 2020
u ghalhekk, kienu disposti li jakkomodawhom sabiex b’hekk ma jitilfux id-depozitu
taghhom.

Illi huwa pacifiku li kien qbil fuq id-data mifiehma tat-tieg ghas-26 ta’ Settembru
2020 u li thallas depozitu ta’ €700. Dagstant pacifiku huwa li kien hemm
restrizzjonijiet marbuta mal-pandemija Covid-19 imposti bil-ligi fix-xhur precedenti
ghad-data miftehma

111i r-rikorrenti jsostnu i huma kienu pjanaw 1i jistiednu madwar 400 persuna ghat-
tieg izda bir-regolament vigenti fdak iz-zmien, in-numruy kellu jkun limitat ghal 100
persuna u czibew in atti korrispondeza li tindika din il-preokkupazzjoni taghhom.
Jghidu ukoll li omm Il-gharusa kienet fi stat ta’ sahha fragli minhabba i kienet
ghadha kemm ghaddiet minn ¢iklu ta® trattamenti tal-kimoterapija u ghalhekk, kienet
persuna mill-aktar vulnerabbli mill-lat ta’ sahha. Kien ghalhekk li r-Rikorrenti Rita
Borg talbet li t-tieg jitmexxa ghas-sena 2021 u wara r-rifjut ta’ din ir-rikjesta mill-
intimati, iddecidiet 1i tintalab ir-rifuzjoni tad-depozitu, fejn skont ma tixhed l-istess
Borg, kienet tikkuntenta li kieku tawha lura €500 mis-€700 li kient hallset.

T1li fis-sottomissjonijiet taghhom, I-intimati jsostnu li I-fatt li n-numru ta’ mistednin
kellu jigi limitat ghal 100 ruh mhuwiex fattur determinanti bizzejjed li jiggustifika t-
terminazzjoni tal-kuntratt minn naha tar-Rikorrenti. Jghidu ukoll 1i ghalkemm
jikkommizeraw mar-Rikorrenti Rita Borg minhabba I-problemi ta’ sahha li kienet
qed tiffactja ommha fiz-zmien relevanti, dan xortawahda mhuwiex gustifikazzjoni
biex it-tieg jigi pospost inefinittivament u ghalhekk jargumtaw illi langas fuq dan il-
punt ma hagghom rifuzjoni tad-depozitu.

I1li ma hemm J-ebda dubju li I-kuntratt bejn il-Partijiet kien gie ffirmat ferm gabel id-
data tat-tieg progettata, meta hadd ma kien ghadu sema bil-pandemija tal-Covid-19 u
meta ovvjament, ma kien ghad hemm l-ebda restrizzjonijiet fuq kif u meta setghu
isiru t-tigijiet. Is-sitwazzjoni imbaghad ingalbet ghal kollox Marzu 2020 meta
fegget il-pandemija Covid-19 u I-Gvernijiet, inkluz dak Malti, implimentaw sensiela
ta’ mizuri restrittivi sabiex l-imxiegha tal-virus tigi mrazzna. Dan kien inizzjalment
jinkludi projbizzjoni totali fuq attivitajiet tal-massa, liema mizuri imbaghad gew

rilassati xi ftit izda xorta kien hemm fis-sehh limitazzjonijiet massivi fug I-
organizzazzjoni ta’ tigijiet u attivitajiet simili. Ghalhekk, hawn si tratta ta’ kaz
fortuwitu ghaliex jikkonkorru l-elementi tal-imprevedibbilita u l-inevitabbilita. Fuq
kollox, wiched irid igis ukoll i¢-¢irkostanzi minn lenti ta’ ragjonevolezza u ekwita li
huwa mistieden jadopera dan it-Tribunal skont I-Artikolu 21(1) tal-Kapitolu 378 tal-
Ligijiet ta’ Malta.

11li t-Tribunal jirreferi ghad-decizjoni tieghu (diversament presedut) moghtija fl-atti
tat-Talba fl-ismijiet Antonella Grech Micallef vs Elia Caterers deciza fil-25 ta’
Mejju 2022 (CCT/165/21/MS). It-Tribunal qies is-segwenti:

“It-Tribunal jidhirlu illi dan ma kienx kaz kapri¢cjuz fejn ir-Rikorrenti
iddecidiet illi tikkancella t-tieg ‘at the eleventh hour’ meta [-ikel kien
ippreparat u lest. Illi I-fatt li s-socjeta intimata kienet disposta illi tipposponi
s-servizzi taghha ghas-sena d-diehla jfisser li hija, bhal kumplament tad-dinja
kollha, kienu ferm konxji tas-sitwazzjoni fluwida fl-industrija tat-tigijiet —
sitwazzjoni li kienet ‘touch and go’ sal-ahhar.

[]

It-Tribunal jidhirlu illi gialadarba I-kuntratt ma setax jigi ezegwit minhabba
cirkostanza li fugha r-Rikorventi ma l-enda kontroll, ir-Rikorrenti ma kellhiex
tigi mgieghla tipposponi t-tieg ghal gurnata ohra, gialadarba 1-tieg ma sefax
isir fid-data specifika tal-kuntratt. Ghalhekk, ir-Rikorrenti kellha ragun titlob
ir-rexxisjoni tal-kuntratt”

[lli ghalkemm huwa minnu li taht il-ligijiet vigenti, t-tieg seta’ jsir fis-26 ta’
Settembru 2020 kif miftichem inizzjalment bejn il-Partijiet, izda wiehed irid iqis
sewwa taht liema kondizzjonijiet seta’ jsir it-tieg dakinhar u xi pjanijiet kienu fasslu
I-gharajjes ghall-jum specjali taghhom. Ghalhekk it-Tribunal igis li gajla hija
fondata s-softomissjoni tal-intimati 1i t-tieg seta jsir xortawahda fid-data pjanata.

Ili hemm ukoll 1i kwistjoni Ii jaf kien hemm mistiedna, sahansitra omm [-gharusa
ukoll, li minkejja r-rilassament tar-restrizzjonijiet mill-Gvern, xortawahda seta” ma
hasshomx komdi li jattendu ghat-tieg frott preokkupazzjonijiet ta’ sahha fi zmien li
ma kienx ghad hawn vaééin kontra 1-Covid-19. Din il-konsiderazzjoni relevantissima
giet meqjusa mill-Qorti tal-Appell (Sede Inferjuri) fis-sentenza moghtija fil-25 ta’
Mejju 2022 fil-kawza fl-ismijiet Henry Schembri vs Busy Bee Retail Limited (Rik.
Nru. 2/2021 1L.M). II-Qorti qalet dan:

“Irid jinghad li ghalkemm huwa minnu li fiz-zmien rilevanti, attivitajiet tal-
massa setghu jsiru, madanakollu dawn setghu jsiru biss b'certi
restrizzjonijiet. Dak iz-zmien festini bil-wieqfa, bhal dak li kien qed jippjana [-
appellant, ma setghux isiru, u l-appellant ma kienx qabel mal-idea li [-festin
ikun seated, aktarx minhabba d-differenza fil-prezz bejn dak ippjanat
originarjament u avveniment seated. 1l-Qorti kkonsidrat ukoll l-eta tal-
appellat, u l-fatt li dak iz-zmien persuni tal-eta tieghu kienu ghadhom qeghdin
jistennew li jinghataw il-vacéin, u kienu qeghdin jiehdu diversi
prekawzjonijiet, fosthom li jevitaw attivitajiet socjali li jlaggghuhom ma’
hafna nies. Ghaldagstant, anki jekk kien possibbli i jigu organizzali
attivitajiet tal-massa, ma [fissirx li kien jaghmel sens ghall-appellat li
Jjorganizza avveniment b’mijiet ta’ persuni sabiex jiccelebra gheluq it-tmenin
sena tieghu, u dan meta d-dinja kienet ghaddejja minn sitwazzjoni dagstant
delikata”.

[lli meqjusa ¢-cirkostanzi kollha tal-kaz, ir-rizultat utili ta’ dak prospettat mir-
Rikorrenti meta dahlu fil-kuntratt ma setax ragjonevolment jintlahaq konsegwenza
ta’ fatturi li kienu kompletament estranji u li fughom ma kellhom l-ebda kontroll.
Ghalhekk, it-Tribunal iqis li jikkonkorru I-elementi legali essenzjali kollha sabiex it-
talba tigi akkolta u filwaqt li jichad l-eccezzjonijiet kollha tal-intimati, ser jghaddi
biex jilga’ t-Talba.

Decizjoni:

Ghaldagqstant, ghar-ragunijiet spjegati, u fi¢-¢irkostanzi tal-kaz, wara li ra I-
Kapitolu 378 tal-Ligijiet ta’ Malta, it-Tribunal jaqta’ u jiddeciedi din it-Talba
billi filwaqt li jilqaghha, jikkundanna lill-intimati jhallsu lir-Rikorrenti is-
somma ta’ seba mitt Euro (€700) bl-imghax dekorribbli mit-3 ta’ Novembru
2020, li hija d-data tal-prezentata tal-Avviz tat-Talba.

Spejjez ta’ dawn il-proé¢eduri ikunu a karigu esklussiv tal-intimati.

Avv. Mattia Felice

